
CONVOCATORIA PARA A CONCESION DE BOLSAS MUNICIPAIS PARA O PAGO DE COMEDORES
ESCOLARES NO CURSO ESCOLAR 2024/2025

1.- OBXECTO

1.1.- De conformidade coas competencias que atrible aos concellos a Lei 7/1985, do 2 de abril, reguladora
das bases do Réxime Local, asi como a Lei 13/2008, do 3 de decembro, de Servizos Sociais de Galicia, é
obxecto desta convocatoria regular a concesién de axudas econdmicas para o pago do servizo de comedor
escolar, na modalidade presencial de luns a venres e durante o periodo lectivo do curso escolar
2024/2025, para o alumnado empadroado no Concello da Corufia.

1.2.- Para o goce das bolsas de comedor escolar sera necesario que a persoa beneficiaria realice as
xestidns oportunas para ter asignada, ao comezo do curso escolar, unha das prazas dispofiibles para a
prestacion deste servizo nun centro escolar do termo municipal..

1.3.- Esta bolsa é incompatible con calquera outra axuda de instituciéns publicas ou privadas para a
mesma finalidade salvo coa concedida polo Ministerio de Educacién para os menores con necesidades
educativas especiais.

2.- REXIME XURIDICO DAS BOLSAS COMEDOR

2.1.- A convocatoria rexerase pola Ordenanza Xeral de Subvenciéns da Area de Benestar do Concello da
Corufia, aprobada o 11 de abril de 2005 (BOP nim. 40) e no que sexa de aplicacidn, pola Lei 38/2003 Xeral
de Subvencidéns, pola Lei 9/2007 de Subvenciéns de Galicia e pola normativa regulamentaria que
desenvolven estas normas. Resultard tamén de aplicacién a Lei 19/2013, do 9 de decembro, de
Transparencia, Acceso a Informacién Publica e Bo Goberno.

2.2.- A convocatoria estara ao dispor das persoas interesadas na sede electrénica do Concello da Corufia
(https://sede.coruna.gal/sede/gl), asi como na Base de datos Nacional de Subvenciéns
(http://www.infosubvenciones.es). Ademais, un extracto da devandita convocatoria publicarase no
Boletin Oficial da Provincia (en diante BOP) da Corufia (https://bop.dicoruna.es/bopportal/).

3. CREDITO ORZAMENTARIO DO PROGRAMA

3.1.- O crédito total destinado a esta convocatoria é de 2.100.000,00 €. Deste importe, 630.000,00 €
imputanse ao exercicio do 2024 e 1.470.000,00 €, correspondentes aos meses de decembro do 2024 e
seguintes, imputaranse ao orzamento municipal do 2025.

A concesion efectiva da bolsa de comedor para os meses de decembro 2024 e seguintes quedara
condicionada a que exista crédito suficiente no orzamento municipal do 2025.

En todo caso, este gasto imputarase a aplicacidon 51.231.22723 do orzamento en vigor da anualidade que
corresponda.

3.2.- De conformidade co disposto no artigo 58.2 do Regulamento Xeral de Subvencidns, no caso de que
este crédito se incremente como consecuencia dunha modificacidn orzamentaria ou unha maior
asignacion para esta finalidade, a contia adicional podera aplicarse 4 concesién de bolsas sen necesidade
dunha nova convocatoria.

4. LIMITE INDIVIDUAL DA SUBVENCION

4.1.- A contia da bolsa cubrird a totalidade do custo do servizo do comedor nos centros publicos de
segundo ciclo de educacidn infantil e primaria (CEIP), nos institutos de ensino secundario (IES) e de
formacion profesional ou nos centros de educacion especial sostidos total ou parcialmente con fondos
publicos (CEE).

4.2.- A contia da bolsa serd de 80€/mes nos centros privados e/ou concertados. Serd por conta das
persoas beneficiarias facer fronte 4 diferenza que exista entre a axuda concedida e o prezo do servizo.
Este importe podera incrementarse ata 98 €/mes nos seguintes casos:

- A proposta do persoal técnico dos servizos sociais municipais mediante informe que asi o xustifique.

- No caso de persoas beneficiarias tuteladas por unha institucidn publica, que se achen en réxime de
acollemento familiar ou menores que formen parte dun programa de inclusién e transicién a vida
auténoma da rede municipal de acollida.

4.3.- A axuda concedida non cubrird ningln gasto complementario ao servizo de comedor como o seguro,

cotas de alta nas ANPAS ou outros conceptos que se facturen polas empresas prestadoras do servizo ou

entidades xestoras que non se correspondan estritamente coa prestacion do servizo de comedor.

5.- PERSOAS BENEFICIARIAS

Poderdn ser beneficiarias desta convocatoria o alumnado dos centros escolares nos que se imparta
segundo ciclo de educacién infantil, primaria, ensino secundario obrigatorio, bacharelato e formacion
profesional, asi como dos centros de educacién especial sostidos total ou parcialmente con fondos
publicos, sempre que estean localizados no termo municipal da Corufia e estean autorizados pola
Conselleria competente para a prestacidn do servizo de comedor escolar.

6.- REQUISITOS QUE DEBEN CUMPRIR AS PERSOAS BENEFICIARIAS

6.1.- A persoa beneficiaria deberd dispofier de documento nacional de identidade (en diante, DNI),
numero de identidade de estranxeiro (en diante, NIE) ou nimero de identificacion fiscal valido (en diante,
NIF) antes de a aprobacion da listaxe provisional de concesion ou denegacidn da axuda solicitada.

6.2.- O alumnado solicitante, para ter a condicidn de persoa beneficiaria, deberd ademais reunir os
seguintes requisitos que deberan manterse desde a data en que finalice o prazo de presentacién de
solicitudes e ata a finalizacion da actividade subvencionada:

a) Estar empadroado no Concello da Coruia.

b) Estar matriculado ou ter solicitado matricula dentro do prazo establecido pola Conselleria
competente, nun centro educativo do termo municipal da Coruia que conte con servizo de comedor
autorizado.

c) Non superar os 8.000 euros anuais de ingresos per capita da unidade familiar nuclear. Non se esixira
este requisito no caso de menores en réxime de acollemento familiar, que estean tutelados por unha
institucion publica ou que formen parte dun programa de inclusion e transicién a vida auténoma da
rede municipal de acollida.

d) Atoparse ao corrente coas obrigas tributarias e coa Seguridade Social en virtude do art. 24 do
regulamento de subvencidns 887/2006, que establece un réxime simplificado de acreditacion do
cumprimento cando a contia de subvencion a outorgar a cada beneficiario non supere na
convocatoria o importe de 3.000€.

e) Non ter condena mediante sentenza firme 4 pena de perda da posibilidade de obter subvencidns ou
axudas publicas ou por delitos de prevaricacién, suborno, malversacion de fondos publicos, trafico de
influencias, fraudes e exaccidns ilegais ou delitos urbanisticos.

f) Non resolver de maneira culpable ninglin contrato realizado coa administracion.

g) Non incorrer en supostos de incompatibilidade (art. 13.2 da Lei Xeral de Subvencions).

h) Non ter en tramite ninglin expediente de reintegro de subvencidns.

i) Non ter sancién mediante resolucion firme que implique a perda da posibilidade de obter
subvencions.

I) Calquera outro establecido na normativa sectorial de aplicacion.

7.- OBRIGAS DAS PERSOAS BENEFICIARIAS DE BOLSA COMEDOR

7.1.- Realizar as xestidns oportunas co provedor ou entidade xestora do servizo de comedor para ter
asignada, ao comezo do curso escolar, unha das prazas dispoiiibles para a prestacion deste servizo nun
centro escolar do termo municipal na modalidade presencial e con asistencia continuada de luns a venres.

7.2.- Asistir ao comedor durante o periodo lectivo (setembro a xufio) desde a data da concesién
da axuda e durante todo o periodo subvencionado. Os servizos municipais poderdn realizar controis
aleatorios ou por mostraxe para comprobar a efectiva asistencia dos menores ao comedor escolar.

7.3.-Comunicar e xustificar as faltas de asistencia ao comedor escolar a través do rexistro municipal ou na
direccién de correo electronico becacomedor@coruna.gal. Mdis de quince ausencias sen xustificar
conleva a baixa do servizo.

7.4.- Solicitar a suspensién temporal do servizo polas circunstancias sinaladas no art. 14.3 desta
convocatoria.

7.5.- Comunicar por escrito no rexistro municipal os cambios de domicilio a efectos de notificacién, os
cambios de centro escolar, modificacidns do titor/a legal, asi como a renuncia da axuda concedida.

7.6.- Cumprir coa normativa especifica reguladora de cada comedor.

7.7.- No caso do alumnado dun centro privado e/ou concertado, abonar a diferenza existente entre a
axuda concedida e o prezo do servizo de comedor escolar fixado pola entidade xestora.

7.8.- No caso do alumnado de centros de educacién especial con autorizacion de escolarizacién
combinada, deberd asistir ao comedor escolar de conformidade coa resolucién da autoridade educativa,
permitindose excepcionalmente réximes de adaptacion.

7.9.- Comunicar aos servizos municipais a obtencién de calquera outra axuda para a mesma finalidade, xa
proceda de calquera administracion, ente publico nacional ou internacional, ou de entidades privadas,
gue resulten incompatibles coa bolsa de comedor municipal.

7.10.- Estar ao corrente de obrigas tributarias e coa Seguridade Social en virtude do art. 24 do
regulamento de subvenciéns 887/2006, que establece un réxime simplificado de acreditacién do
cumprimento cando a contia de subvencidn a outorgar a cada beneficiario non supere na convocatoria o
importe de 3.000€.

7.11.- Someterse as actuaciéns de comprobacion que efectie tanto o érgano outorgante como os de
control financeiro, achegando a informacién ou documentacion que se lle requira en relaciéon co
seguimento da axuda ou o exercicio das facultades de control.

7.12.- Calquera outra establecida na Lei 9/2007, do 13 de xufio, de Subvencidons de Galicia, na Lei 38/2003,
do 17 de novembro, Xeral de Subvencidns e na normativa regulamentaria de desenvolvemento.

8. LUGAR E PRAZO DE PRESENTACION DE SOLICITUDES

8.1.- A solicitude especifica desefiada para esta convocatoria 2024/2025 (modelo 088), e debidamente
asinada pola persoa solicitante da axuda (alumno/a) ou, no caso de ser menor de idade, polo seu
representante legal e a documentacidn que se sinala no apartado 10 e 11 desta convocatoria, debera
presentarse no rexistro municipal, en calquera dos previstos no art. 16.4 da Lei 39/2015, do 1 de outubro,
do Procedemento Administrativo Comun das Administracidns Publicas ou a través do rexistro telematico
da sede electrénica municipal
(https://sede.coruna.gal/sede/es/tramites-y-servicios-electronicos/registro-electronico).

8.2.- Os rexistros municipais facilitardn copias desta solicitude, que tamén estard dispoiiible na sede
electréonica municipal.

8.3.- O prazo para presentar as solicitudes comezara o dia seguinte ao dia da publicaciéon da convocatoria
no Boletin oficial da provincia da Coruiia e rematard o 8 de maio de 2024.

8.4.- Os documentos presentados nun idioma distinto aos cooficiais na comunidade auténoma, sé seran
tidos en conta de achegarse a sua traducién oficial 4s devanditas linguas, de acordo co artigo 15 da Lei
39/2015, do 1 de outubro, do Procedemento Administrativo Comun das Administracidns Publicas.

8.5.- Todas as listaxes obxecto de publicacién sinalados nos art. 12 e 13 desta convocatoria, identificaran a
solicitude do alumnado atendendo ao cddigo do seu expediente individual.

Para facilitar a identificacion do expediente de cada persoa solicitante, co requirimento de correccion de
solicitudes, publicarase unha lista que identificara a totalidade das solicitudes presentadas no rexistro
segundo o seu cédigo de asento, xunto co nimero de expediente individual asignado.

9. CRITERIOS PARA A VALORACION DAS SOLICITUDES

9.1.- Na valoracidn das solicitudes atenderase ao concepto de unidade familiar nuclear, entendendo polo
mesmo a composta, no momento da solicitude, polas seguintes persoas: a persoa solicitante, os seus
irmans/as menores de idade que convivan no mesmo domicilio e as persoas proxenitoras que tefian
atribuida a garda e custodia ou persoas que ostenten a sua tutela.

9.2.- A valoracién das solicitudes vira determinada pola suma da puntuacion obtida nos seguintes bloques:

A. Situacién econdmica da unidade familiar nuclear.

B. Incompatibilidade horaria das persoas proxenitoras.

C. Situacién socio-familiar.

D. Situacion de discapacidade da persoa solicitante ou dalgunha das persoas que ostentan a custodia.

Outorgarase a concesion automatica e directa e o goce da bolsa, e por tanto non estardn suxeitas a esta
valoracidn, as persoas solicitantes que se achen nalgunha das seguintes situaciéns:

Menores tutelados por unha institucién publica.

Menores que se atopen en situacidn de acollemento familiar.

Menores que formen parte dun programa de inclusién e transicién & vida auténoma da rede
municipal de acollida.

9.3.- Situacion econdmica da unidade familiar nuclear.

9.3.1.-

O célculo da situacién econdémica vird determinada pola renda per cdpita da unidade familiar

nuclear (RPC), que se obterd como resultado de dividir a suma dos ingresos dos proxenitores que tefian
atribuida a garda e custodia ou persoas que ostenten a sua tutela, entre o nimero de membros da
devandita unidade.

9.3.2.-

a)

b)

d)

Para o calculo da renda per capita da unidade familiar nuclear atenderase a:

A declaracion do Imposto sobre a Renda das Persoas Fisicas do exercicio 2022 (Modelo D-100 do
IRPF)

Con caracter xeral sumaranse a base impoiible xeral e a base impoiible do aforro do exercicio
2022 (casas 435 e 460 da declaracidon do Imposto sobre a Renda das Persoas Fisicas do exercicio
2022).

No caso de que a declaracién do ano 2022 fose presentada na modalidade conxunta para ambos os
proxenitores, pero da configuracién actual (prazo presentacién das solicitudes) da unidade familiar
nuclear resulte computable unha Unica persoa proxenitora, computaranse as bases anteriores ao
50%.

No caso de que as persoas non estean obrigadas a presentar a declaracién do IRPF, consultarase o
certificado de imputacion de rendas do ano 2022. Para estes efectos sumaranse os ingresos dos
rendementos do traballo, do capital mobiliario e as ganancias e perdas patrimoniais suxeitas a
retencién, ao que se restaran os gastos deducibles do traballo no devandito periodo.

No caso de que non sexa posible a obtencion de datos sobre ingresos por non constar de alta a
persoa no Censo de Contribuintes da AEAT no exercicio 2022, teranse en conta os ingresos que se
deduzan da declaracién xurada conforme o Anexo lll, da vida laboral e do resto de documentacién
presentada de conformidade co previsto no apartado 10.4 desta convocatoria.

No caso de que realizada a consulta previamente autorizada, a Axencia Tributaria non facilite os
datos econdmicos das persoas interesadas por existir incidencias pendentes de resolver coa sua
declaracion, requirirase 4 persoa interesada para que achegue unha copia da declaracién do IRPF
do exercicio 2022.

e) As pensions de alimentos actuais establecidas nas sentenzas de separacion ou convenios

f)

reguladores instados ou aprobados xudicialmente en relacién co/a menor solicitante. Estas
pensidons non computaran en caso de falta de pagamento sempre que fose solicitada a execucién
do titulo xudicial.

Se a pensidn de alimentos actual recofieceuse antes do ano 2023, multiplicarase a pensidn
establecida na resolucidon xudicial por doce mensualidades. Se a pensién de alimentos fixouse
durante o ano 2023, multiplicarase a cantidade recofiecida polo nimero de mensualidades que
corresponda, desde o mes seguinte ao da resolucidn xudicial, e ata o0 31 de decembro dese ano.

Non se computaran as pensiéns recoiecidas durante o exercicio 2024.

No caso de que a proxenitora acredite unha situacién de violencia de xénero por calquera dos
medios do art. 5 da Lei 11/2007, do 27 de xullo, Galega para a Prevencion e o Tratamento Integral
da Violencia de Xénero, mediante un documento acreditativo en vigor ou expedido nos doce
meses anteriores a data de presentacion da solicitude, non se terdn en conta os ingresos do
agresor para determinar a renda da unidade familiar nuclear.

Unha vez fixada a renda per capita da unidade familiar nuclear aplicarase os seguinte
baremo:

RENDA PER CAPITA (RPC) PUNTUACION
DESDE 0.00€ ATA 5.000.99 € 10 PUNTOS
DESDE 5.001,00 € ATA 6.000,99 € 9 PUNTOS
DESDE 6.001,00 € ATA 7.000,99 € 8 PUNTOS
DESDE 7.001,00 € ATA 7.999,99 € 7 PUNTOS
8.000,00 € Ou MAIS 0 PUNTOS

9.4.- Incompatibilidade horaria das persoas proxenitoras.

| INCOMPATIBILIDADE HORARIA 2 PUNTOS

9.5.- Situacion socio-familiar.

MONOPARENTALIDADE 1 PUNTO
VIOLENCIA DE XENERO 1 PUNTO
FAMILIAS NUMEROSAS 1 PUNTO

9.6.- Discapacidade da persoa solicitante e/ou dalgunha das persoas que ostentan a custodia.

DISCAPACIDADE DA PERSOA SOLICITANTE 1 PUNTO
DISCAPACIDADE DALGUNHA DAS PERSOAS QUE
OSTENTEN A CUSTODIA (MAXIMO 1 PUNTO)

1 PUNTO

9.7.- A valoracidn das solicitudes presentadas realizarase sobre a base da documentacion que as persoas
solicitantes acheguen e da que se incorpore ao expediente como resultado da consulta de datos entre
administraciéns. O Concello resérvase a potestade de requirir calquera outra documentacion para
acreditar os feitos alegados e comprobar a puntuacion obtida.

9.8.- Seran denegadas todas aquelas solicitudes da axuda econdmica para comedor escolar que non
alcancen unha puntuacién de 10 puntos.

9.9.- As solicitudes de axudas que alcancen 10 ou mais puntos serdn ordenadas de maior a menor
puntuacion.

9.10.- Poderan gozar da bolsa todas as solicitudes concedidas segundo a orde de prelacién resultante da
aplicacion do disposto no apartado 9.9., ata esgotar 2.100.000,00 € do crédito dispofiiible. Reservaranse
50.000€ do devandito crédito para atender as variacidns de importes, alegacidéns ou recursos daquelas
solicitudes que puidesen ser obxecto de estimacién.

9.11.- Nos casos de empate nas puntuacidéns obtidas, estableceranse como medidas de desempate os
seguintes criterios:

1. Puntuacién obtida no apartado de valoracién Incompatibilidade horaria das persoas proxenitoras.

2. Maior puntuacién obtida no apartado de valoracién situacion econdmica da unidade familiar
nuclear.

3. Maior puntuacidén obtida no apartado de valoracién situacidn socio-familiar.

4. Maior puntuacion obtida no apartado de valoracion discapacidade da persoa solicitante e/ou
dalgunha das persoas que ostentan a custodia.

5. Se unha vez aplicados estes criterios persistise 0 empate, resolverase tendo en conta o resultado
dun sorteo publico no que se obterd un nimero tras extraer 4 bdlas. Este niUmero correspondera
aos ultimos dixitos que identifican o expediente individual no que se recolle a solicitude do
alumnado. Resultaran beneficiarios o alumnado que tefian asignado o numero elixido e os
posteriores en orde ascendente ata esgotar o crédito consignado na base 3.1.

10. DOCUMENTACION OBRIGATORIA

10.1.- Debera de achegarse en todas as solicitudes a seguinte documentacion:

10.1.1- Modelo de solicitude especifica para a convocatoria 2024/2025 (modelo 088) cuberto e asinado
pola persoa solicitante (alumno/a) ou, no caso de menores de idade, polo seu representante legal.

Coa firma da solicitude a persoa solicitante acredita o cumprimento dos requisitos dos apartados d) a l) do
apartado 6.2 desta convocatoria e conséntese a cesidén do dereito de cobranza da subvencidn & entidade
gue presta o servizo de comedor no centro escolar.

Ademais, coa firma da solicitude, a persoa solicitante autoriza a consulta que acredita o cumprimento dos
seguintes requisitos ou circunstancias:

- Dispoiier de DNI, NIE.

- Estar empadroado no Concello da Coruiia.

- Estar matriculado ou solicitar matricula nun centro educativo do termo municipal da Coruiia que conte
con servizo de comedor autorizado pola Conselleria competente.

- Certificado de discapacidade da persoa solicitante, se é sinalada esta circunstancia na solicitude.

- Menores que formen parte dun programa de inclusién e transicién a vida auténoma da rede municipal
de acollida, se é sinalada esta circunstancia na solicitude.

En caso de oposicién a consulta dos requisitos ou circunstancias anteriores, a persoa solicitante
(alumno/a) ou, no caso de menores de idade, o seu representante legal deberd achegar xunto coa
solicitude a documentacién xustificativa. Ademais debera formular a sia oposicién expresa e motivada a
devandita consulta conforme o Anexo II.

Na mesma solicitude asinarase unha declaracion responsable das obrigas sinaladas no apartado 7 desta
convocatoria, e en concreto do punto 7.10 da mesma.

10.1.2.-Libro de Familia completo ou documento equivalente expedido por un organismo oficial que
acredite a filiacidn ou, no caso de existir outra relacién coa persoa solicitante, a documentacion xudicial
ou administrativa que acredite este vinculo.

10.1.3.- Anexo |. Autorizacidn para a consulta de datos de caracter persoal.

a) A persoa solicitante, ou en caso de ser menor de idade o seu representante legal, indicard no Anexo | a
situacién que corresponda respecto a custodia da/do menor solicitante da axuda.

b) Segundo a situacién sinalada respecto & custodia do solicitante, a/as persoas proxenitoras custodias
autorizan cos seus datos persoais, a sua firma e marcando a casa SI, a consulta de datos relativos ao IRPF
do exercicio 2022. En caso de oposicion a sua consulta deberd marcar a casa NON do Anexo | e presentar
unha copia do devandito documento.

c) Para ter en conta a valoracién doutras circunstancias deberdn ser sinaladas neste Anexo I. Coa sua firma
autorizase a consulta da documentacidn que a xustifica e no caso da sua oposicién, deberd presentar unha
copia dos seguintes documentos motivando de maneira expresa a oposiciéon, conforme o Anexo Il:

c.1) Titulo de familia numerosa, para a valoraciéon de situacién sociofamiliar de Familia numerosa.

c.2) Vida laboral, para a valoracion da Incompatibilidade horaria no caso de traballador/a por conta
propia.

c.3) Certificado de discapacidade, para a valoracidon da discapacidade dalgunha das persoas que
ostentan a custodia.

10.2. -Se o/a menor solicitante posle unicamente como documento identificativo un NIF provisional
expedido pola Axencia Estatal de Administracién Tributaria, serd necesario achegar copia do mesmo por
imposibilidade de consulta por parte desta Administracién.

10.3.- Segundo estea atribuida ou exercida a custodia do/a menor solicitante da axuda debera
presentarse a seguinte documentacion:

A) Custodia atribuida ou exercida por unha persoa proxenitora:

A.1) Existencia dunha Unica persoa proxenitora.
Neste caso presentarase o libro de familia completo acompafiado, no seu caso, do certificado de
defuncién da outra persoa proxenitora.

A.2) Duas persoas proxenitoras e unha delas ten atribuida en exclusiva a custodia da persoa
solicitante.

Presentarase unha copia da sentenza ou convenio regulador aprobado xudicialmente que acredite esta
circunstancia e na que se establezan as medidas paterno-filiais.

A.3) Unha persoa proxenitora que presentase demanda para o establecemento de medidas paterno-
filiais na que conste que se esta solicitando o exercicio da garda e custodia.

Presentarase copia completa da demanda e xustificacion da presentacion da devandita demanda
perante o xulgado.

A.4) Situacién de violencia de xénero da proxenitora acreditada por calquera dos medios do art. 5 da
Lei 11/2007, do 27 de xullo, Galega para a Prevencidn e o Tratamento Integral da Violencia de Xénero.
Neste caso deberd presentarse un documento en vigor dos sinalados no artigo anterior ou ben
expedido nos doce meses anteriores 8 data de presentacion da solicitude de axuda (apartado 9.3.2 f).

B) Custodia atribuida ou exercida por duas persoas proxenitoras:

B.1) Duas persoas proxenitoras que tefian atribuida a custodia compartida por sentenza xudicial.
Neste caso presentarase copia da sentenza ou convenio regulador aprobado xudicialmente.

B.2) Duas persoas proxenitoras que tefian atribuida a custodia sen sentenza xudicial.
Neste caso sinalara no anexo esta circunstancia.

10.4.-Anexo lll. Declaracion xurada de ingresos das persoas proxenitoras das que non é posible a
obtencién de datos IRPF 2022.

a) Nos casos nos que non sexa posible a obtencion dos datos tributarios do exercicio econémico 2022
(non constan de alta no censo de contribuintes da AEAT), a/as persoas proxenitoras custodias deberan
sinalar no Anexo lll a causa que imposibilita esta consulta e os ingresos que obtivo nos ultimos doce
meses anteriores 4 data de presentacion da solicitude da axuda, asi como a procedencia dos mesmos.

Nos casos nos que os ingresos dos ultimos doce meses procedan de rendementos de traballo,
deberase presentar:
- As ndminas dos Ultimos seis meses anteriores a data da solicitude, no caso de traballadores por
conta allea.
- As declaraciéns tributarias trimestrais relativas ao periodo anterior, no caso de traballo por conta
propia.

b) A firma do anexo lll permitird a consulta da vida laboral. En caso de oposicidn & sta consulta a/as
persoas proxenitoras custodias deberdn presentar este documento, debendo motivar de maneira
expresa a oposicion conforme o Anexo Il.

c) Para avaloracion da situacién econdmica da unidade familiar de conformidade co apartado 9.3 teranse
en conta os ingresos declarados e os ingresos medios que resulten da documentacién sinalada neste
apartado cuantificados para 12 meses.

10.5.- Nos casos de educacidon combinada, debera achegarse copia da resolucién da autoridade educativa
gue especifique o réxime de asistencia a cada centro docente, asi como a documentacién que poida facer
referencia aos periodos de adaptacion aos mesmos.

10.6.- No caso de persoas solicitantes que se atopen en situacidon de acollemento familiar ou menores
tutelados por unha institucion publica serd necesario presentar copia da resolucién administrativa ou
xudicial que acredite esta circunstancia.

11.- DOCUMENTACION XUSTIFICATIVA DOUTRAS CIRCUNSTANCIAS PARA A VALORACION DISTINTAS
DA SITUACION ECONOMICA DA UNIDADE FAMILIAR NUCLEAR

11.1.- Incompatibilidade horaria.

Para acreditar a incompatibilidade horaria deberd presentarse a seguinte documentacién polas persoas
gue tefian a custodia do/a menor solicitante:

- No caso de traballadores por conta allea, un certificado emitido pola entidade contratante que debera
ter data correspondente & anualidade 2024 e contar coa firma da persoa responsable e/ou selo da
empresa.

- No caso de traballadores/as por conta propia, debera indicarse esta circunstancia no Anexo |, debendo
optar por autorizar a consulta da vida laboral da persoa afectada ou por achegar unha copia do
devandito documento con data correspondente a anualidade de 2024.

Nos casos en que exista un réxime de custodia compartida por sentenza xudicial ou convenio regulador
aprobado xudicialmente, deberd acreditar a incompatibilidade a persoa proxenitora que figure como
representante legal na solicitude.

Para as persoas que se queiran acoller s circunstancias sinaladas no punto 10.3. A) 3 e 4, deberd acreditar
a incompatibilidade horaria a persoa que figure como representante legal na solicitude.

11.2.- Situacidon socio-familiar.

11.2.1.- A situacion de monoparentalidade acreditarase mediante a presentacidon do certificado de
monoparentalidade expedido pola Direccién Xeral de Familia da Xunta de Galicia ou a que se considere
competente neste caso.

11.2.2.- A situacién de violencia de xénero acreditarase a través de calquera dos medios que permite o

art. 5 da Lei 11/2007, do 27 de xullo, Galega para a Prevencion e o Tratamento Integral da Violencia de

Xénero, cun documento acreditativo en vigor ou expedido nos doce meses anteriores & data de

presentacién da solicitude, dos seguintes sinalados pola lei:

a) Certificacidon da orde de proteccidon ou da medida cautelar, ou testemufio ou copia autenticada pola
secretaria ou o secretario xudicial da propia orde de proteccion ou da medida cautelar.

b) Sentenza de calquera orde xurisdicional que declare que a muller sufriu violencia en calquera das
modalidades definidas na presente lei.

c) Certificacion e/ou informe dos servizos sociais e/ou sanitarios da Administracidn publica, autondmica
ou local.

d) Certificacidn dos servizos de acollida da Administracién publica autonémica ou local.

e) Informe do Ministerio Fiscal que indique a existencia de indicios de violencia.

f) Informe da Inspeccién de Traballo e da Seguridade Social.

11.2.3.-A situacidn de familia numerosa acreditarase autorizando a consulta do titulo de familia
numerosa no anexo | ou presentando unha copia do devandito documento.

11.3.- Situacién de discapacidade da persoa solicitante e/ou dalgunha das persoas que ostentan a
custodia.

Acreditarase autorizando a consulta do certificado de discapacidade ou presentando copia do devandito
documento. No caso de valoracién da persoa solicitante autorizase a consulta coa sua firma na solicitude e
no caso de valoracién dalgunha das persoas que ostentan a custodia co Anexo .

12.- PROCEDEMENTO. INSTRUCION, VALORACION DAS SOLICITUDES E PROPOSTA DE RESOLUCION
PROVISIONAL.

12.1.- Unha vez finalizado o prazo de presentacion de solicitudes, o servizo de Servizos Sociais, como
responsable da instrucién do procedemento, revisard a documentacién presentada e verificard o
cumprimento de todos os requisitos asi como a presentaciéon da documentacién obrigatoria establecida
no apartado 10 desta convocatoria.

12.2.- No caso de que se detecten defectos ou faltas na documentacion presentada, requirirase as persoas

solicitantes para que nun prazo maximo de dez (10) dias habiles que se contaran desde o seguinte
ao da publicacién do acto no taboleiro de anuncios e edictos municipal situado na sede electrdnica
do concello, para que emenden as faltas detectadas

(https://sede.coruna.gob.es/opensiac/action/infopublica?method=enter&edictos=true).

A informacion tamén podera estar dispofiible na paxina web municipal (www.coruna.gal/servizossociais) e
no teléfono de informacién cidada 010 do Concello da Coruiia.

No caso de que a correccion se refira & acreditaciéon do cumprimento de requisitos do apartado 6 ou &
presentacién da documentacién do apartado 10 da convocatoria, advertirase que no caso de non atender
ao requirimento ou non facelo adecuadamente teraselle por desistido da sua peticion, previa resolucion
que deberad ser ditada nos termos previstos no artigo 21.1 da Lei 39/2015 do procedemento
administrativo comun das administraciéns publicas.

En todo caso, as persoas interesadas poderdn en calquera momento do procedemento anterior ao tramite
de audiencia achegar documentos, que deberan ser tidos en conta polo érgano competente ao redactar a
proposta de resolucion.

12.3.- Para a valoracidn das solicitudes presentadas nomearase un érgano colexiado denominado “mesa
de valoracion” que aplicard o baremo establecido na presente convocatoria e realizard un informe co
resultado da valoracidn efectuada que se elevard ao drgano instrutor.

12.4.- A persoa titular da Xefatura de Servizo de Servizos Sociais ou a persoa que a substitia como 6rgano
instrutor, & vista do expediente, e do informe da mesa de valoracidn, formulara a proposta de resolucidn
provisional, que, debidamente motivada, publicarase no taboleiro de anuncios e edictos municipal situado
na sede electronica do concello. Esta proposta indicara a listaxe de persoas propostas con axuda
concedida de maneira automatica, concedida tras aplicar os criterios establecidos no punto 9.10 e no 9.11
desta convocatoria, asi como as denegadas e denegada, indicando a puntuacién outorgada, asi como
aquelas solicitudes que non foron obxecto de valoracidn por presentarse féra de prazo ou por ter a persoa
solicitante desistido da sua solicitude.

A publicacion realizada nos lugares indicados no apartado 12.2 da convocatoria iniciard o cémputo dun
prazo para que as persoas interesadas poidan presentar alegacions e que sera de dez (10) dias habiles.

13.- PROCEDEMENTO: ALEGACIONS, PROPOSTA DE RESOLUCION DEFINITIVA E RESOLUCION DA
CONVOCATORIA.

13.1.- As alegacidns poderdan facer referencia a existencia de erros na puntuacion obtida, a proposta de
denegacion da axuda ou outras circunstancias sen que poida realizarse nesta fase do procedemento a
correccion de documentacion requirida anteriormente se non se atendeu ao requirimento, nin achegar en
fase de alegacidons nova documentacidén que non obrase xa no expediente e poida dar lugar a un cambio
da puntuacion inicial.

13.2.- Despois de examinar as alegacidns presentadas, a mesa de valoracidn realizase un informe final
que se elevara ao drgano instrutor, que elaborara a proposta de resolucion definitiva.

Publicada a proposta de resolucion definitiva do érgano instrutor nos medios indicados no apartado 12.2,
as persoas propostas como beneficiarias deberdn aceptar ou renunciar a bolsa nun prazo de dez (10) dias
habiles. Transcorrido este prazo sen producirse a comunicacién da aceptacion expresa por parte das
persoas beneficiarias, a subvencidn entenderase tacitamente aceptada.

13.3.- Transcorrido o prazo anterior, a Concelleira delegada da Area de Benestar Social, por delegacién da
Xunta de Goberno Local, outorgada mediante o acordo adoptado o 5 de xullo de 2023 e publicado no BOP
da Corufia n2 131 do 11 de xullo do 2023, resolvera a convocatoria. Esta resolucion indicard de maneira
separada as solicitudes concedidas e denegadas, as aceptacidns de renuncias e desistencias presentados,
as inadmisions a tramite ou outras circunstancias.

A resolucion da Concelleira retrotraerd os seus efectos econdmicos 4 data do inicio da prestacién do
servizo de comedor escolar e sera notificada colectivamente mediante publicacidn oficial nos lugares
sinalados no apartado 12.2 desta convocatoria.

13.4.- O prazo maximo para resolver a convocatoria e notificar sera de seis meses, que se contaran desde
a publicacién da convocatoria. O periodo utilizado para a correccion de deficiencias e achega de
documentacidén interrompera este prazo de conformidade co artigo 22.1 da Lei 39/2015, do 1 de outubro,
do Procedemento Administrativo Comun das administracions publicas (LPAC).

O vencemento do devandito prazo maximo sen notificar a resolucién, lexitima as persoas interesadas para
entender desestimada por silencio administrativo a sua solicitude.

13.5.- A resolucién da Concelleira da Area de Benestar Social que resolva a convocatoria pofierd fin & via

administrativa, podendo contra este acordo interpofier as persoas interesadas:

- Con caracter potestativo recurso de reposicién ante o érgano que adopta este acordo, no prazo dun
mes, que se contara a partir do dia seguinte ao da publicacion do mesmo (artigos 123 e seguintes da
Lei 39/2015, do 1 de outubro, do procedemento administrativo comin das Administracidns Publicas).
Non se podera interpofier recurso xudicial ata 0 momento en que se resolva expresamente ou ben se
produciu a desestimacidn presunta do recurso de reposicion.

- Poderan interpofier directamente recurso contencioso-administrativo perante o xulgado do
contencioso-administrativo, no prazo de dous meses, que se contardn a partir do dia seguinte ao da
publicacion (artigos 8 e 46 da Lei 29/98, do 13 de xullo, reguladora da Xurisdicion contencioso-
administrativa).

Todo isto sen prexuizo de que os interesados poidan interpofier calquera outro que estimen pertinente.

14. RENUNCIA, SUSPENSION DO SERVIZO, BAIXA E OUTRAS CIRCUNSTANCIAS.

14.1.- As persoas beneficiarias de bolsa comedor poderdn renunciar de maneira expresa a bolsa
concedida. Para iso deberan presentar no rexistro municipal a renuncia, que debera ser comunicada 4
concelleria competente para o seu cofiecemento e aceptacion.

A aceptacién da renuncia, cando se realice de modo posterior & resolucidon de concesidon da axuda polo
dérgano competente, serd notificada colectivamente as persoas interesadas de conformidade co previsto
no artigo 40 e seguintes da Lei 39/2015.

14.2.- Os servizos municipais propofieran de oficio a baixa como beneficiario/a da bolsa comedor e a
revogacion da axuda concedida cando se detecte algunha das seguintes circunstancias:

a) Ocultacién de informacién relativa aos requisitos ou alteracién das circunstancias determinantes para a
concesion da axuda.

b) Que a entidade xestora do comedor comunique ao Concello que a persoa beneficiaria non realizou os
tramites necesarios para incorporarse ao servizo de comedor no prazo habilitado por cada entidade
xestora (matricula, reserva de praza...) ou que a realizou incumprindo condiciéns ou requisitos desta
convocatoria.

c) Oincumprimento do réxime interno do centro educativo para o servizo de comedor.

d) A falta de asistencia sen xustificar ao comedor, continua ou intermitente durante mais de quince dias
lectivos, salvo as excepcidéns mencionads no apartado 14.3. Con esta finalidade, os servizos municipais
poderdn realizar controis aleatorios ou por mostraxe para comprobar a efectiva asistencia dos
menores ao comedor escolar.

e) Incumprimento das obrigas que conleva a condicién de beneficiario ou a perda de cumprimento de
requisitos obrigatorios previstos nesta convocatoria (empadroamento noutro municipio, cambio a
centro escolar féra do termo municipal, cambio a un centro sen servizo de comedor...). No caso de
incumprimento do requisito de empadroamento da persoa solicitante, procederase a baixa de oficio de
calquera menor no que se detecte a baixa no Padréon municipal en calquera momento desde a
solicitude e ata a finalizacion do curso escolar, a pesar de que se realizase novamente a alta.

No caso de que concorra algunha das causas anteriores, o 6rgano competente acordard o inicio do
procedemento para a revogacion parcial ou total da axuda concedida, segundo proceda, outorgando as
persoas afectadas un prazo de quince (15) dias habiles para a realizaciéon de alegacidons. Para a apertura
deste prazo, realizarase a notificacidn colectiva en taboleiro de anuncios e edictos municipal conforme o
previsto no apartado 12 desta convocatoria.

Finalizado o prazo de alegaciéns, o drgano instrutor estudard as alegacions presentadas e formulard
proposta de resolucion definitiva ao 6rgano competente para resolver.

14.3.- O goce da bolsa de comedor escolar podera suspenderse nos seguintes casos:

a) No caso de que concorran na persoa beneficiaria motivos médicos ou terapéuticos que impidan acudir
ao comedor escolar temporalmente.

b) Cando as persoas beneficiarias de bolsa realizasen en prazo coa empresa xestora do comedor
os tramites para a incorporacion ao mesmo pero esta non resulte posible por non existir
prazas suficientes para cubrir a demanda do servizo. Neste caso poderd suspenderse a
concesion de bolsa comedor, debendo presentar o solicitante por rexistro un informe emitido
pola entidade xestora que motive esta situacién.

c) Tamén poderd suspenderse a concesién da bolsa no caso de que se produza o peche dun comedor
escolar pola realizacién de obras ou outras circunstancias excepcionais debidamente acreditadas

Nos informes de seguimento mensual do programa, faranse constar as suspensions asi como as
circunstancias que motivaron esta suspensién para cada menor.

O goce e pago da bolsa comedor podera reactivarse nos casos en que finalice a causa que motivou a
suspension.

14.4.- Excepcionalmente e con cardcter temporal, permitirase a prestacién do servizo de comedor na
modalidade de “take away” nos seguintes casos para persoas beneficiarias de bolsa comedor:

- A realizacién de obras no comedor escolar ou outras circunstancias similares que impidan a prestacién
total ou parcial do servizo.

- lllamento do menor ou a familia por motivos sanitarios.

- Que polas circunstancias da persoa beneficiaria o xantar deba realizarse nun establecemento sanitario
ou terapéutico que facilite a adquisicion de destrezas e autonomia para a futura incorporacion ao
comedor escolar. Esta situacion debera xustificarse mediante informe do terapeuta que aconselle esta
medida excepcional.

Nestes casos o servizo deberd de prestarse polo mesmo provedor do centro escolar no que o figure
matriculada a persoa beneficiaria.

14.5.- A prestacion nesta modalidade realizarase unicamente mentres se mantefian as circunstancias que
motivaron a aplicacidén desta excepcionalidade.

15. COMPETENCIA PARA APROBACION DA CONVOCATORIA E REXIME DE RECURSOS.

A aprobacién desta convocatoria é unha atribucidon da Xunta de Goberno Local en virtude do disposto no
artigo 127 da Lei 7/85, do 2 de abril, reguladora das Bases de Réxime Local.

A Xunta de Goberno Local, por acordo con data do 05/07/2023, publicado no BOP num. 131 do
11/07/2023, acordou delegar na persoa titular da drea de Benestar Social a convocatoria para a concesiéon
de bolsas municipais de comedor escolar, a autorizacidn e disposicion do gasto correspondente ao curso
escolar de calquera contia, e o desenvolvemento de todos os actos de xestién incluida a adxudicacidn.

Contra o devandito acordo, que pon fin & via administrativa, cabe interpofier de maneira potestativa
recurso de reposicién, no prazo dun mes ante o mesmo drgano que o adoptou, ou interpofier
directamente recurso contencioso-administrativo no prazo de dous meses perante o xulgado da
Xurisdicién Contencioso-Administrativa. Nos dous casos, computarase o prazo a partir do dia seguinte ao
de publicarse oficialmente o acordo de aprobacién da convocatoria no BOP.

16. PROTECCION DE DATOS DE CARACTER PERSOAL

16.1.- De conformidade coa Lei organica 3/2018, do 5 de decembro, de proteccidén de datos de caracter
persoal e garantia dos dereitos dixitais, os datos persoais recollidos na tramitacion desta convocatoria de
subvencions, cuxo tratamento e publicacidon autorizan as persoas interesadas mediante a presentacidn
das solicitudes, serdn incluidos nun ficheiro cuxo obxecto é xestionar o presente procedemento, asi como
informar as persoas interesadas sobre o seu desenvolvemento, sendo o drgano responsable do mesmo o
Concello da Coruia.

16.2.- Os dereitos de acceso, rectificacidn, cancelacién e oposicién aos datos persoais rexistrados neste
ficheiro poderanse exercer ante o Concello da Corufia, nos termos establecidos nos artigos 13 a 18 da
citada Lei, a través da Sede electrénica do Concello da Corufia https://sede. coruna. gob.es/ opensiac/
action/tramites, engadindo na descricidon da busca de procedementos o texto "Proteccién de datos de
caracter persoal".

17. PAGO DA SUBVENCION OUTORGADA Ao PROVEDOR DO SERVIZO DE COMEDOR ESCOLAR

17.1.- O pago da subvencion realizarase directamente 4 entidade que presta o servizo de comedor escolar
no centro en que a persoa beneficiaria estivera matriculado, por expresa delegacién do pago efectuada
coa solicitude da axuda para o pago do comedor escolar. O pago delegado ao provedor do servizo en
ningun caso supdn a existencia dunha relacidon contractual nin cambio alglin na identidade da persoa
beneficiaria e obrigada ao cumprimento desta convocatoria.

17.2.- Os provedores do servizo deberan presentar mensualmente ao Concello as facturas electrénicas
gue procedan pola prestacién de servizos de comedor na que figurara a listaxe de beneficiarios aos que se
prestou o servizo, asi como as incidencias detectadas na asistencia ao comedor, baixas no servizo e
outros.

18. OBRIGAS RELACIONADAS COA TRANSPARENCIA DA INFORMACION PUBLICA-

18.1.- De conformidade co artigo 8.1.c) da Lei 19/2013, do 9 de decembro, de Transparencia, Acceso &
Informacidn Publica e Bo Goberno e o artigo 15.2.c) da Lei 9/2007, do 13 de xufio, de Subvencidns de
Galicia, publicaranse no Portal de Transparencia do Concello, as subvencidons e axudas publicas
concedidas, con indicacién do seu importe, obxectivo e finalidade.

Os requirimentos de correccidn, as propostas provisionais e definitivas e a resolucién da convocatoria
notificaranse as persoas interesadas de conformidade co artigo 40 e seguintes da Lei 39/2015, do 1 de
outubro, de procedemento administrativo comun das administraciéns publicas, de tal forma que, de
conformidade co artigo 45.1. b) da mesma norma a notificacidon podera ser substituida pola publicacién no
taboleiro de anuncios e edictos municipal situado na sede electrénica do concello cos mesmos efectos.

18.2.- De conformidade co previsto nos artigos 17.3.b) e 20.8.a) da Lei 38/2003, do 17 de novembro, Xeral
de Subvencidns, transmitirase a Base de datos Nacional de Subvenciéns (BDNS) a informacion requirida
por esta, o texto da convocatoria para a sua publicacidon na citada base e o seu extracto para o Boletin
oficial da provincia da Corufia.

A Corufia, na data da sinatura electrénica deste documento
A xefa de departamento de Servizos Xerais de Benestar

